
      ആമുഖം                 

ഇന്ത്യയുടെ തെക്കേയറ്റത്തെ ഹരിതതീരം. സമൃദ്ധമായ 

കടലോരം.കാറ്റിനോട്കിന്നാരം പറഞ്ഞ് ചിരിച്ചുല്ലസിക്കുന്ന
തെങ്ങിൻ തലപ്പുകള്‍ നാട്ടുനന്‍മയുടെ കഥ പറഞ്ഞൊഴുകുന്ന

44 രക്തക്കുഴലുകള്‍. ഇതൊക്കെ കണ്ടാവണം കേരളത്തിന്

“ദൈവത്തിന്റെ സ്വന്തം നാട്" എന്ന് വിശേഷണം ചാര്‍

ത്തി കിട്ടിയത്.രൂപത്തിൽ ചെറുതെങ്കിലും കേരളത്തിന്റെ 
മഹിമ 
ഈരേഴു ലോകവും കടന്നതാണ്

                                        കേരള തനിമയും സാംസ്കാരിക

ബോധവും രാജ്യന്തരങ്ങളിലേക്ക് വ്യപിക്കുന്ന 63 ആണ്ടുക
ള്‍ പി‍ഞ്ഞിടുമ്പേള്‍ പ്രളയം തകർത്തെറിഞ്ഞ ജീവനുകള്‍ക്കൂ

മുമ്പിൽ കൈകോര്‍ത്ത്........വിങ്ങലോടെ................

                പ്രധാനാദ്ധ്യാപകന്‍:ശ്രീ.എം.പ്രശാന്ത്

                    ഒരു വ്യക്തിയെന്ന നിലയില്‍ മനുഷ്യനെ 

സാംസ്കാരികമായും,സാമൂഹികമായും വളർത്തുന്നതില്‍ മുഖ്യ ഘടകമായി 

നില്‍ക്കുന്ന ഒന്നാണ് വിദ്യാഭ്യാസം.കേവലം മനപാഠത്തിന്‍െറ യുക്തി 
മാത്രം പഠനപ്രക്രിയയില്‍ പ്രയോഗിച്ചിരുന്ന രീതിയില്‍ നിന്നും നാം 

എത്രയോ മുന്നോട്ടു പോയിരിക്കുന്നു.ഈ പ്രയോഗത്തെ അന്വര്‍ത്ഥമാക്കി 

കൊണ്ട് ശബരി.പി.ടി.ബി.ഹയർസെക്കന്‍റ്ററിയുടെ പ്രവര്‍ത്തനങ്ങള്‍ ഈ
മാഗസീനില്‍ പ്രഭാപൂര്‍ണമാക്കാന്‍ ശ്രമിക്കുന്ന ഉത്കൃഷ്ടമായ 
പ്രവർത്തനത്തിന് പിന്നില്‍ പ്രവര്‍ത്തിച്ച എല്ലാവര്‍ക്കും അഭിനന്ദനങ്ങള്‍ 

നേര്‍ന്നുകൊണ്ട് സ്നേഹപൂര്‍വ്വം മംഗളാശംസകള്‍.

കേരളസംസ്ഥാനം രൂപവത്കരിച്ച നവംബര്‍

ഒന്നാണ് കേരളപ്പിറവി എന്നറിയപ്പെടുന്നത്. 1947-ൽ‍ 

ഇന്ത്യ ബ്രിട്ടീഷുകാരിൽ നിന്നും സ്വതന്ത്രമായ ശേഷം, 
ഐക്യകേരളത്തിനുവേണ്ടിയുള്ള പ്രക്ഷോഭങ്ങൾ 

ശക്തിപ്പെട്ടു. 1956 - ലെ സംസ്ഥാന പുനഃസംഘടന 
നിയമമാണ് ഈ പുനഃസംഘടനക്കും പല സംസ്ഥാന 

രൂപീകരണങ്ങൾക്കും വിഭജനത്തിനു ആധാരം. 
ഭാഷാടിസ്ഥാനത്തിൽ സംസ്ഥാനങ്ങളെ 

പുന:സംഘടിപ്പിക്കാനുള്ള ഇന്ത്യാഗവൺമെന്റിന്റെ 

തീരുമാനപ്രകാരം തിരുവിതാംകൂർ, കൊച്ചി രാജ്യങ്ങൾ 
മദ്രാസ്‌ പ്രസിഡൻസിയുടെ മലബാർ പ്രദേശങ്ങൾ 
ഇങ്ങനെ മലയാളം പ്രധാനഭാഷയായ പ്രദേശങ്ങളെല്ലാം 

കൂട്ടിച്ചേർത്തുകൊണ്ട് 1956 നവംബര്‍ ഒന്നിന് കേരളം 

എന്ന സംസ്ഥാനം രൂപവത്കരിച്ചു. ഇതിന്റെ 
അടിസ്ഥാനത്തിൽ നവംബര്‍ ഒന്ന് 
കേരളപ്പിറവിദിനമായി ആഘോഷിക്കപ്പെടുന്നു

രൂപവത്കരണം
കേരളം രൂപീകൃതമാകുമ്പോൾ ഇന്ത്യയിലെ 14 

സംസ്ഥാനങ്ങളിൽ ഏറ്റവും ചെറിയ 

സംസ്ഥാനമായിരുന്നു കേരളം. രൂപീകരണ സമയത്ത് 

കേരളത്തിൽ വെറും 5 ജില്ലകൾ മാത്രമേ 

ഉണ്ടായിരുന്നൊള്ളു.എന്നിരുന്നാലും വിദ്യാഭ്യാസത്തിൽ 

ഏറ്റവും മുൻപന്തിയിലായിരുന്നു കേരളം.ഫസല്‍ അലി    

തലവനായും സര്‍ദാര്‍ കെ.എം.പണിക്കര്‍,പണ്ഡിറ് 

ഹൃദയനാഥ് കുന്‍സ്രു എന്നിവർ അംഗങ്ങളുമായുള്ള 

സംസ്ഥാന പുന:സംഘടനാ കമ്മീഷൻ 

രൂപവൽക്കരിച്ചത്‌ 1953-ലാണ്‌. 1955-സെപ്‌റ്റംബറിൽ 

കമ്മീഷൻ കേന്ദ്ര ഗവൺമെന്റിനു റിപ്പോർട്ടു സമർപ്പിച്ചു. 

അതിൽ കേരളസംസ്ഥാനരൂപവത്കരണത്തിനും 

ശുപാർശയുണ്ടായിരുന്നു. 

സംസ്ഥാന പുന:സംഘടനാ റിപ്പോർട്ട്‌

പ്രസിദ്ധപ്പെടുത്തി പതിമൂന്നു മാസം കഴിഞ്ഞാണ്‌ 

ഇന്ത്യയുടെ രാഷ്ട്രീയ ഭൂപടം തയ്യാറാക്കിയത്‌. 

തിരുവിതാംകൂറിലെ തോവളം,അഗസ്തീശ്വരം,കല്‍

കുളം,വിളവങ്കോട് എന്നീ നാലു താലൂക്കുകളും 

ചെങ്കോട്ടത്താലൂക്കിന്റെ ഒരു ഭാഗവും വേർപെടുത്തി 

മദിരാശി സംസ്ഥാനത്തോടു ചേർത്തു. ശേഷിച്ച 

തിരുവിതാം കൂർ - കൊച്ചി സംസ്ഥാനത്തോടു മലബാര്‍ 

ജില്ലയും തെക്കൻ കാനറാ ജില്ലയിലെ കാസർകോടു 

താലൂക്കും ചേർക്കപ്പെട്ടു. ഫലത്തിൽ കന്യാകുമാരി ജില്ല 

കേരളത്തിനു നഷ്‌ടപ്പെടുകയും ഗൂഡല്ലൂര്‍ ഒഴികെയുള്ള 

മലബാർ പ്രദേശം കേരളത്തോടു ചേർക്കപ്പെടുകയും 

ചെയ്‌തു. കേരള സംസ്ഥാനത്തിന്റെ ആദ്യരൂപത്തിൽ 

മൊത്തം 5 ജില്ലകളാണുണ്ടായിരുന്നത്.

നവംബർ ഒന്നിനു ചിത്തിരതിരുനാള്‍

മഹാരാജാവ്‌ തിരു-കൊച്ചി രാജപ്രമുഖ

സ്ഥാനത്തുനിന്നും വിരമിച്ചു. സംസ്ഥാനത്തിന്റെ 

തലവനായി രാജ പ്രമുഖനു പകരം ബി.രാമകൃഷ്ണറാവു 

ആദ്യ ഗവർണറായി തിരുവിതാംകൂർ- കൊച്ചിയിൽ 

പ്രസിഡന്റ്‌ഭരണം നിലവിലിരിക്കുമ്പോഴാണ്‌ സംസ്ഥാന 

പുന:സംഘടന നടന്നത്‌. സംസ്ഥാനത്തെ ആദ്യ ചീഫ്‌ 

ജസ്റ്റിസ്‌ കെ.ടി.കോശിയായിരുന്നു ആദ്യ ചീഫ്‌ 

സെക്രട്ടറി എന്‍.ഇ.എസ്.രാഘവാചാരി ആദ്യ പോലീസ്‌

ഐ ജി എന്‍.ചന്ദ്രശേഖരനായര്‍ കേരള 

സംസ്ഥാനത്തിലെ ആദ്യ പൊതുതിരഞ്ഞെടുപ്പ്‌ 1957 

ഫെബ്രുവരി 28-നു നടന്നു. ആ തിരഞ്ഞെടുപ്പിലൂടെ ഇ എം

ശങ്കരന്‍ നമ്പൂതിരിപ്പാട് മുഖ്യമന്ത്രിയായുള്ള സർക്കാർ 

അധികാരത്തിൽ വന്നു. 

ഐക്യകേരളം എന്നറിയപ്പെടുന്ന കേരളത്തിലെ 

ജനകീയ പ്രസ്ഥാനം, കേരള സംസ്ഥാനം 

രൂപവത്കരിച്ചതിന് ഒരു ഭാഷാടിസ്ഥാനത്തിൽ

സംസ്ഥാന പുനഃസംഘടനയ്ക്ക് ഊർജ്ജം പകർന്നു

ഇന്ത്യയുടെ തെക്കുപടിഞ്ഞാറെ അറ്റത്തുള്ള

സംസ്ഥാനമാണ് കേരളം.  വടക്കൻ അക്ഷാംശം 

8° 17' 30" നും 12° 47'40" ഇടയ്ക്കും കിഴക്കൻ രേഖാംശം 

74° 27'47" നും 77° 37'12" നും ഇടയ്ക്കുമായി ഈ 

സംസ്ഥാനം സ്ഥിതി ചെയ്യുന്നു. കിഴക്ക് തമിഴ് നാട്, 

വടക്ക് കര്‍ണാടകം എന്നീ സംസ്ഥാനങ്ങളും പടിഞ്ഞാറ് 

അറബിക്കടലുമാണ് 11 മുതൽ 121 കിലോ മീറ്റർ വരെ 

വീതിയും 580 കിലോ മീറ്റർ നീളവുമുള്ള കേരളത്തിന്റെ 

അതിർത്തികൾ. മലയാളഭാഷ സംസാരിക്കുന്ന ജനങ്ങൾ 

താമസിക്കുന്ന ‌(ഇന്നത്തെ തമിഴ്നാട്ടിലെ കന്യാകുമാരി 

ജില്ലയും, തിരുനെല്‍വേലി ജില്ലയിലെ ചെങ്കോട്ട 

താലൂക്കിൻറെ കിഴക്കെ ഭാഗവും തെങ്കാശി താലൂക്കും 

ഒഴികെ) തിരുവിതാംകൂർ, പണ്ടത്തെ കൊച്ചി, പഴയ 

മദിരാശി സംസ്ഥാനത്തിലെ ഗൂഡല്ലൂർ താലുക്ക്, ടോപ്‌ 

സ്ലിപ്, ആനക്കെട്ടിക്ക് കിഴക്കുള്ള അട്ടപ്പാടി വനങ്ങൾ 

(ഇപ്പോൾ നീലഗിരി ജില്ല, കോയമ്പത്തൂർ ജില്ലയുടെ 

ഭാഗങ്ങൾ) ഒഴികെയുള്ള മലബാര്‍ ജില്ല,അതേ

സംസ്ഥാനത്തിലെ ദക്ഷിണ ജില്ലയിലെ തുളുനാട്

ഉൾപ്പെടുന്ന കാസര്‍ഗോഡ്  എന്നീ പ്രദേശങ്ങൾ ചേർത്ത്

1956-ലാണ്‌ ഭാഷാടിസ്ഥാനത്തിൽ കേരള സംസ്ഥാനം 

രൂപവത്കരിച്ചത്. 

വൈവിധ്യമേറിയ ഭൂപ്രകൃതിയാൽ സമ്പന്നമായ ഇവിടം 

ലോകത്തിലെ സന്ദർശനം നടത്തേണ്ട 50 സ്ഥലങ്ങളുടെ 

പട്ടികയിൽ നാഷണല്‍ ജിയോഗ്രാഫിക് ട്രാവലര്‍ 

മാഗസിന്‍ ഉൾപ്പെടുത്തിയിട്ടുണ്ട്.മലയാളം പ്രധാന 

ഭാഷയായി സംസാരിക്കുന്ന കേരളത്തിന്റെ തലസ്ഥാനം 

തിരുവനന്തപുരമാണ്. മറ്റു പ്രധാന നഗരങ്ങൾ കോച്ചി , 

കോഴിക്കോട്,കൊല്ലം, തൃശ്ശൂര്‍,കണ്ണൂര്‍, എന്നിവയാണ്‌. 

കളരിപയറ്റ്, കഥകളി, ആയുര്‍വേദം, തെയ്യം തുടങ്ങിയവ 

കേരളത്തിന്റെ പുകഴേറ്റുന്നു. സുഗന്ധവ്യഞ്ജനങ്ങള്‍ക്കും 

കേരളം പ്രശസ്തമാണ്. വിദേശരാജ്യങ്ങളിൽ 

ജോലിചെയ്യുന്ന മലയാളികൾ കേരളത്തിന്റെ

സമ്പദ്‌വ്യവസ്ഥയിൽ പ്രധാന ഘടകമാണ്. 

1950 കളിൽ വളരെ

പിന്നോക്കാവസ്ഥയിലായിരുന്ന

കേരളം അരനൂറ്റാണ്ടിനിടയിൽ

വൻമാറ്റങ്ങൾക്ക് സാക്ഷ്യം

വഹിച്ചിട്ടുണ്ട്. 

വിദ്യാഭ്യാസത്തിന്റെയും ആധുനികതയുടേയും 

സ്വാധീനമാണ് ഇതിന് കാരണം. 

സാക്ഷരത,ആരോഗ്യം, കുടുംബാസൂത്രണം തുടങ്ങിയ 

മേഖലകളിൽ കേരളം കൈവരിച്ച നേട്ടങ്ങൾ വികസിത 

രാജ്യങ്ങളുടേതിനോടു കിടപിടിക്കുന്നതാണ്‌. 

കേരളത്തിന്റെ സാമൂഹികവികസനത്തെ കേരളാ മോടല്‍

എന്ന പേരിൽ പല രാജ്യാന്തര സാമൂഹികശാസ്ത്രജ്ഞരും 

പഠനവിഷയമാക്കിയിട്ടുണ്ട്‌. 

വിവിധ സാമൂഹിക മേഖലകളിൽ കൈവരിച്ച ചില 

നേട്ടങ്ങൾ മൂലം കേരളം ശ്രദ്ധിക്കപ്പെടുന്നുണ്ട്. 91% 

കേരള സംസ്ഥാനത്തിന്റെ ചിഹ്നങ്ങൾ 

മൃഗം ആന 

പക്ഷി മലമുഴക്കി വേഴാമ്പല്‍

പുഷ്പം കണിക്കൊന്ന

വൃക്ഷം തെങ്ങ് 

ഫലം ചക്ക

മത്സ്യം കരിമീന്‍ 

പാനീയം ഇളനീര്‍



സാക്ഷരതയാണ്‌ അതിലൊന്ന്. ഇത്

ഇന്ത്യയിലെ തന്നെ ഏറ്റവും ഉയർന്ന

സാക്ഷരതാനിരക്കാണ്‌.2005-ൽ ട്രാൻസ്പരൻസി 

ഇന്റർനാഷണൽ നടത്തിയ ഒരു സർവ്വേ പ്രകാരം 

ഇന്ത്യയിൽ ഏറ്റവും കുറവ് അഴിമതി നടക്കുന്ന 

സംസ്ഥാനം കേരളമാണ്‌. കേരളത്തിന്റെ 

വരുമാനത്തിന്റെ വലിയൊരു പങ്ക് പേര്‍ഷ്യ ഗള്‍ഫ് 

രാജ്യങ്ങളിൽ ജോലി ചെയ്യുന്ന മലയാളികളെ 

ആശ്രയിച്ചിരിക്കുന്നു

പേരിനുപിന്നിൽ
കേരളം എന്ന പേരിന്റെ ഉത്ഭവത്തെപ്പറ്റി വിഭിന്ന 

അഭിപ്രായങ്ങൾ ഉണ്ട്. 

• കേരവൃക്ഷങ്ങൾ നിറഞ്ഞ സ്ഥലം എന്ന 

അർത്ഥത്തിൽ കേരളം എന്ന പേര് ഉണ്ടായി എന്ന 

അഭിപ്രായമാണ് ഏറ്റവും പ്രബലം. കേരം എന്ന 

പദവും സ്ഥലം എന്നർഥം വരുന്ന അളം എന്ന

പദവും ചേർന്നാണ് കേരളം എന്ന പേര്

ഉണ്ടായത് എന്ന് വാദം ഈ അഭിപ്രായത്തെ 

ബലപ്പെടുത്തുന്നു.

• മറ്റൊരു അഭിപ്രായം അറബി സഞ്ചാരികളാണ് 

പേരിന്റെ ഉല്പത്തിക്കു പിന്നിൽ 

എന്നാണ്.കേരളത്തിന്റെ പ്രകൃതി സൗന്ദര്യവും 

സമ്പത്സമൃദ്ധിയും കണ്ട് അവർ അല്ലാഹു അനുഗ്രഹിച്ച

നാട് എന്നർത്ഥത്തിൽ ഖൈറുള്ള എന്ന് 

വിളിച്ചിരുന്നത്രെ. അത് ലോപിച്ചാണ് കേരളം എന്ന 

പേര് ഉണ്ടായതെന്നാണ് മറ്റൊരു വിശ്വാസം. 

"മലബാർ" എന്ന പദം അറബികള് വഴി 

ലഭിച്ചതാണെന്നതാണ്‌ ഈ അഭിപ്രായത്തിനു 

കൂടുതൽ പിന്തുണ നല്കുന്നത്. "മഹൽ"എന്ന പദവും 

"ബുഹാർ"എന്ന പദവും ചേർന്നാണു മലബാർഎന്ന 

പദം ഉണ്ടായത്."മഹൽബുഹാർ" എന്നാൽ സുഗന്ധ 

വ്യഞ്ജനങ്ങളുടെ നാട് എന്നര്ഥം. അത് പിന്നീട് 

ലോപിച്ചാണ് മലബാർ എന്നായത്. 

കേരളീയരല്ലാത്ത ലോകത്തുള്ള മറ്റെല്ലാ

ആള്കാരും കേരളം എന്ന് തികച്ചു പറയുന്നില്ല. 

ഇംഗ്ലീഷിൽ "M " എന്ന അക്ഷരം ഉണ്ടായിട്ടും 

"കേരള" എന്നാണു ഇംഗ്ലീഷിൽ പറയുന്നത്. 

അതിനാൽ ഈ വാദത്തെ തള്ളിക്കളയുക 

പ്രയാസവുമാണ്.

• ‍"ചേരളം" എന്ന പദത്തിൽ നിന്ന് 

ഉത്ഭവിച്ചതാണെന്നാണ് മറ്റൊരു വാദം. ചേർ, 

അഥവാ ചേർന്ത എന്നതിന് ചേർന്ന എന്നാണ് 

അർത്ഥം. കടൽ മാറി കരകൾ കൂടിച്ചേർന്ന എന്ന 

അർത്ഥത്തിൽ ആണ് ഈ പേർ ഉത്ഭവിച്ചത് എന്ന 

ഒരു വാദഗതിക്കാർ കരുതുന്നു. സംഘകാലത്തിലെ 

നെയ്തൽ തിണൈ എന്ന ഭൂപ്രദേശത്തിൽ വരുന്ന 

ഇവിടം കടൽ ചേരുന്ന ഇടം എന്നർത്ഥത്തിൽ ചേർ 

എന്ന് വിളിച്ചിരുന്നു. ചേർ+അളം എന്നതിന് സമുദ്രം 

എന്ന അർത്ഥവുമുണ്ട്. കടലോരം എന്ന

സൂചനയാണ് ചേരളം തരുന്നത്. ചേരലർ

കടലോരത്തിന്റെ അധിപരു നിന്നുമാകാം പേർ 

വന്നതെന്നാണ് മറ്റൊരു 

അഭിപ്രായം.ചോളരാജാക്കന്‍ മാര്‍ ഇവരുടെ പേർ 

തന്നെ ഥേര എന്ന പാലി വാക്കിൽ 

നിന്നുത്ഭവിച്ചതാണ് എന്നാണ് മറ്റൊരു മതം. 

അതിന് ബുദ്ധമതവുമായി ബന്ധം കാണുന്നു. ഥേരൻ 

എന്ന വാക്കിന് വലിയേട്ടൻ എന്നാണ് വാച്യാർത്ഥം.

ബുദ്ധമതത്തിലെ ഥേരവാദമതത്തില്‍ 

പെട്ടവരായിരുന്നു ചേര രാജാക്കന്മാർ എന്ന് 

കരുതുന്നു. ഥേര എന്ന വാക്ക് പാലിയിൽ നിന്ന് 

താരവ്യവത്കരണം എന്ന സ്വനനയം പ്രകാരം 

ചേരൻ എന്നായതാണെന്നും, സ്ഥലം എന്ന 

അർത്ഥത്തിലുള്ള പാലി പദമായ തളം, ആദിലോപം

പ്രാപിച്ച് അളം ആയതാണെന്നും ഇക്കൂട്ടർ 

വിശ്വസിക്കുന്നു. കേരളം ഒരു കാലത്ത് 

ബുദ്ധമതക്കാരുടെ പ്രബലകേന്ദ്രമായിരുന്നു

എന്ന വിശ്വാസം ബലപ്പെടുന്നതാണീ

വാദം.ചേര എന്നതിന്റെ കന്നട ഉച്ചാരണം കേര 

എന്നാണ്. ഇതായിരിക്കാം കേരളം ആയതെന്നാണ് 

ഹെര്‍മന്‍ ഗുണ്ടര്‍ട്ട് വാദിക്കുന്നത്.

• വീരകേരളന്റെ നാടായതിനാൽ കേരളം എന്ന പേർ 

വന്നു എന്നും ഒരു വിശ്വാസം ഉണ്ട്.

• മലഞ്ചെരിവ് എന്നർത്ഥമുള്ള ചാരൽ എന്ന തമിഴ് 

പദത്തിൽ നിന്നാണ് ചേരൽ ഉണ്ടായതെന്നും 

അതാണ് കേരളമായതെന്നും മറ്റൊരു വാദം 

നിലനിൽക്കുന്നു.

• ചേരം (കേരളം) എന്ന വാക്ക് നാഗം (പാമ്പ്) 

എന്നതിന്റെ തൽസമമാണെന്ന് എൽ.എ. 

അനന്തകൃഷ്ണയ്യർ സൂചിപ്പിക്കുന്നു.കേരളത്തിലെ 

ദ്രാവിഡരുടെ നാഗാരാധന കാരണമായിരിക്കണം 

ഒരു പക്ഷെ ഈ പേരു വരാനുള്ള കാരണം.

• കേരം എന്നത് ചേരം എന്നതിന്റെ

കർണ്ണാടകോച്ചാരണമാണെന്ന് ഡോക്ടർ

ഗുണ്ടർട്ട് അഭിപ്രായപ്പെടുന്നു. ഗോകർണ്ണത്തിനും, 

കന്യാകുമാരിക്കും ഇടയിലുള്ള പ്രദേശത്തിന് 

ആദ്യകാലത്തുണ്ടായിരുന്ന ചേരം എന്ന പേർ 

കേരളം ആയി മാറിയതാണെന്ന് അദ്ദേഹം 

സമർത്ഥിക്കുന്നു

ഭാഷ

 
മലയാളഭാഷയിലെ ലിപികൾ

      ശബരി.പി.ടി.ബി.എസ്.എച്ച്.എസ്.അടക്കാപുത്തൂര്‍                                                22      

https://ml.wikipedia.org/wiki/%E0%B4%AA%E0%B5%8D%E0%B4%B0%E0%B4%AE%E0%B4%BE%E0%B4%A3%E0%B4%82:Collage_malayalam_letters.svg


കേരളീയരുടെ പൊതുവ്യവഹാരഭാഷ, 

ദ്രാവിഡഭാഷാഗോത്രത്തില്പെട്ട മലയാളം ആണ്. 

പ്രാഗ്കാലതമിഴിൽ നിന്ന് രൂപംകൊണ്ടതാണ് മലയാളം. വട്ടെഴുത്ത് 

ലിപികളിലാണ് ആദ്യകാലമലയാളം എഴുതപ്പെട്ടുപോന്നത്. വട്ടെഴുത്തു

ലിപികളുടേയും ഗ്രന്ഥലിപികളുടെയും സങ്കലനത്തിലൂടെയാണ് 

ഇന്നത്തെ മലയാളലിപിസഞ്ചയം ഉരുത്തിരിയുന്നത്. സി.ഇ. 

പതിനഞ്ചാം നൂറ്റാണ്ടോടെയാണ് ഇന്നു എഴുതപ്പെടുകയും 

കേൾക്കപ്പെടുകയും ചെയ്യുന്ന മലയാളം ഏറെക്കുറെ രൂപപ്പെടുന്നത്. 

നിത്യവ്യവഹാരഭാഷയിൽ പ്രാദേശികമായി വാമൊഴിവൈവിദ്ധ്യം 

ഇന്നും വളരെയേറെ നിലനിൽക്കുന്നുണ്ടെങ്കിലും വരമൊഴിയുടെ 

കാര്യത്തിൽ കേരളമൊട്ടാകെ പണ്ടുമുതൽക്കേ ഏകമാനത 

രൂപവത്കരണംപേരിനുപിന്നിൽഭാഷകൈവരിച്ചുകഴിഞ്ഞിരു

ന്നു. ഭാഷയുടെ ഉത്ഭവത്തെ കുറിച്ച് ഇപ്പോഴും തർക്കം നിലനിൽക്കുന്നു 

ചരിത്രം

പ്രാകൃതകാലം മുതലേയുള്ള നിരവധി 

മനുഷ്യപ്രയാണങ്ങളുടേയും അവയിൽനിന്നുരുത്തിരിഞ്ഞ 

അധിവാസകേന്ദ്രങ്ങളുടേയും തുടർച്ചയുടെ ബാക്കി 

പത്രമാണ്‌ ഇന്നത്തെ കേരളം.ഇന്ത്യൻ 

ഉപഭൂഖണ്ഡത്തിന്റെ ഈ തെക്കുപടിഞ്ഞാറൻ 

തീരദേശത്ത് ആദ്യമായി എത്തിപ്പെട്ടവർ 

നെഗ്രിറ്റോയ്ഡ്-ആസ്ത്രലോയ്ഡ് വർഗ്ഗത്തിൽ 

പെട്ടവരായിരുന്നിരിക്കണം എന്നാണ് 

വിശ്വസിക്കപ്പെടുന്നത്. കേരളത്തിന്റെ പ്രാകൃതകാലത്ത് 

ഇന്നുകാണുന്ന സമതലങ്ങൾ ഇല്ലാതിരുന്നതിനാൽ 

ഇക്കൂട്ടർ മുഖ്യമായും വനങ്ങൾ നിറഞ്ഞ ഉയർന്ന 

നിരപ്പിലുള്ള മലമ്പ്രദേശങ്ങളാണ്

സ്വാഭാവികമായും താവളമാക്കിയത്. ഇവർ

മുഖ്യമായും നായാട്ടിലൂടെയും വനങ്ങളിലെ കായ്കനികൾ 

ഭക്ഷിച്ചുമാണ് ജീവിച്ചിരുന്നത്. കൃഷി അവർക്ക് 

അജ്ഞാതമായിരുന്നു. ഇവരുടെ പിന്മുറക്കാർ ഇന്നും 

കേരളത്തിൽ അവശേഷിച്ചിട്ടുണ്ട്. കിഴക്കൻ മലകളിലും 

കാടുകളിലും കണ്ടുവരുന്ന പണിയര്‍, ഇരുളര്‍, കുറിച്യര്‍, 

മുതുവാന്മാര്‍, മലയരയര്‍, മലവേടര്‍, ഉളളാടര്‍, 

കാണിക്കാര്‍ തുടങ്ങിയ ആദിവാസികൾ ഇവരുടെ 

പിൻഗാമികൾ ആണ്

പിന്നീട് കടന്നുവന്നവരാണ് ദ്രാവിടര്‍. കടൽ കുറേക്കൂടി 

പിൻവാങ്ങി കൂടുതൽ സമതലപ്രദേശങ്ങൾ 

ഉയർന്നുവരികയും ഭൂപ്രകൃതിയിൽ കാര്യമായ 

വ്യത്യാസങ്ങൾ ഉണ്ടാകുകയും ചെയ്തതിനുശേഷമാണ് 

ഇതെന്നാണ് ചരിത്രഗവേഷകർ കരുതുന്നത്. 

മഹാശിലാസംസ്കാരത്തിന്‍െറ ഉപജ്ഞാതാക്കൾ

ഇവരാണ്. കേരളത്തിൽ നിരവധി സ്ഥലങ്ങളിൽ

നിന്നും ഈ സംസ്കാരത്തിന്റെ അവശിഷ്ടങ്ങൾ 

കണ്ടെടുത്തിട്ടുണ്ട്. കൃഷി അറിയാമായിരുന്ന ഇവർ 

ആദിമനിവാസികൾ അധിവസിച്ചിരുന്ന വനങ്ങളിലേക്ക് 

കടക്കാതിരിക്കുകയോ ആദിമനിവാസികൾ 

സമതലങ്ങളിലേക്ക് കുടിയേറാതിരിക്കുകയോ 

ചെയ്തിരിക്കാം. ഈ ആദിമനിവാസികൾ തങ്ങളുടേതായ 

ചുറ്റുപാടുകളിൽ ജീവിച്ചുകൊണ്ട് പുതിയ 

അയൽക്കാരുമായി കൊള്ളക്കൊടുക്കകളിൽ 

ഏർപ്പെട്ടിരുന്നതായി പിൽക്കാലത്തെ 

സംഘംകൃതികളില്‍ നിന്ന് മനസ്സിലാക്കാം. ഇവർ കാളി, 

പൂർവ്വികർ(മുത്തപ്പൻ), പ്രകൃതിശക്തികൾ, മലദൈവങ്ങൾ 

എന്നിവരെ ആരാധിച്ചിരുന്നു. 

ഇതിഹാസങ്ങളും പുരാണങ്ങളും രചിക്കപ്പെട്ടതിനുശേഷം 

ഇന്നത്തെ രൂപത്തിലേക്ക് എത്തിപ്പെടുമ്പോഴേക്ക് 

ഏതായാലും കേരളം എന്ന വാക്ക് ഒരു സ്വതന്ത്രാസ്തിത്വം 

നേടിയിരുന്നു. ബി.സി.എട്ടാം നൂറ്റാണ്ടിൽ

രചിക്കപ്പെട്ടു എന്ന് വിശ്വസിക്കപ്പെടുന്ന

രാമായണത്തിലെ കിഷ്കിന്ധാകാണ്ഡം 41 ആം 

സർഗത്തിൽ കേരളത്തെപ്പറ്റി പരാമർശമുണ്ട്. സുഗ്രീവന്‍, 

വാനരന്മാരെ ദക്ഷിണദേശത്തേയ്ക്കയക്കുമ്പോൾ 

കാണാവുന്ന രാജ്യങ്ങളെപ്പറ്റി  രാമായണത്തില്‍ ഇങ്ങനെ 

പറയുന്നു

മഹാഭാരതത്തില്‍ ഭാരതഭൂമിയുടെ തെക്കേ അറ്റത്തുള്ള 

രാജ്യങ്ങളെപ്പറ്റി പ്രസ്താവിക്കുമ്പോൾ ദ്രമിഡം, കേരളം, 

കർണാടകം മുതലായ നാമങ്ങൾ വരുന്നു. അതിനാൽ 

വ്യാസന്‍  ഭാരതമെഴുതിയ കാലഘട്ടത്തിൽ 

കേരളരാജ്യമുണ്ടായിരുന്നുവെന്നും അത് 

ദ്രാവിഡദേശത്തുനിന്നും ഭിന്നമായിരുന്നു എന്നും 

മനസ്സിലാക്കാം. മഹാഭാരതത്തിൽ ആദിപർവം 175 ആം

അധ്യായത്തിലും, സഭാപർവം 31 ആം അധ്യായത്തിലും, 

വനപർവം 254 ആം അധ്യായത്തിലും, ദ്രോണപർവം 

70 ആം അധ്യായത്തിലും കേരളത്തെപ്പറ്റി പരാമർശമുണ്ട്.

രുക്മിണീസ്വയംവരത്തിൽ

സംബന്ധിക്കുന്നതിനായി

ദക്ഷിണദേശത്തുനിന്നും ചോളനും, പാണ്ഡ്യനും, 

കേരളനും വിദർഭ രാജധാനിയിൽ 

സന്നിഹിതരായിരുന്നതായി ഭാഗവതം ദശമസ്കന്ധത്തിൽ

പ്രസ്താവിക്കുന്നു. ബ്രഹ്മാണ്ഡപുരാണം, അഗ്നിപുരാണം 

എന്നിവയിലും കേരളത്തെപ്പറ്റി പരാമർശമുണ്ട്. 

പുരാണങ്ങളും ഇതിഹാസങ്ങളും രചിക്കപ്പെട്ടുകഴിഞ്ഞ് 

ഏറെക്കാലം കഴിഞ്ഞാണ് അവ ഇന്നത്തെ 

മട്ടിലായതെന്നും അതിനിടെ അവയിൽ പ്രക്ഷിപ്തമായി 

പലതും കടന്നുകൂടിയിട്ടുണ്ടാകുമെന്നും പണ്ഡിതമതമുണ്ട്. 

കേരളത്തെപ്പറ്റിയുള്ള ഏറ്റവും പഴക്കമേറിയ രേഖ 

ക്രിസ്തുവിനു മുമ്പ് 272-നും 232-നും ഇടയിൽ 

മദ്ധ്യേന്ത്യയിൽ അശോകചക്രവര്‍ത്തി സ്ഥാപിച്ച ഒരു 

ശിലാഫലകത്തിൽ (രണ്ടാം ശിലാശാസനം) നിന്നാണ് 

ലഭിച്ചിരിക്കുന്നത്. കേരളരാജാവിന്റെ പേര്

അശോകശാസനത്തിൽ പറയുന്നില്ലെങ്കിലും

ഇവിടെ കേരളപുത്ര എന്ന് പരാമർശിക്കപ്പെടുന്നത് 

കേരളമാണെന്ന് അനുമാനിക്കപ്പെടുന്നു. ശിലാശാസനം 

13-ലും ഇതേരീതിയിലുള്ള പരാമർശം കാണാം. 

താമ്രപർണി എന്ന് പരാമർശിക്കപ്പെടുന്ന പ്രദേശം 

ഇന്നത്തെ ശ്രീലങ്ക

കേരളവും മധ്യധരണ്യാഴീ മേഖലയിലെ ജനങ്ങളുമായുള്ള 

വ്യാപാരബന്ധത്തിന് പുരാതനമായ ചരിത്രമുണ്ട്. 

ബി.സി.ഇ. 1000-ൽ സോളമന്‍െറ കപ്പലുകളിൽ 

ഫൊണീഷ്യന്‍മാര്‍  കേരളതീരത്തുള്ള ഒാഫിര്‍ എന്ന 

തുറമുഖം സന്ദർശിക്കാറുണ്ടായിരുന്നു. ഇന്നത്തെ പൂവാര്‍

എന്ന ഗ്രാമത്തിലാണ് ഈ ഓഫീർ തുറമുഖം 

നിലനിന്നിരുന്നത് എന്നും കരുതപ്പെടുന്നു.ബൈബിളിൽ 

പലയിടത്തായി കേരളത്തെ പറയുന്നുണ്ടെങ്കിലും 

ആനകളെ കുറിച്ച് പറയുന്ന സ്ഥലത്തു ഇന്ത്യയിൽ നിന്നും

കൊണ്ട് വന്ന ആന എന്ന് വ്യകതമായി പറയുന്നുണ്ട്. 

ബൈബിളിൽ എസ്തറിന്റെ പുസ്തകത്തിൽ വർഷം

ബി.സി. 483-482 തുടങ്ങി മാർച്ച് 473 ബി.സി. 

കാലഘട്ടത്തിൽ നടന്ന കാര്യങ്ങൾ 

ഇന്ത്യയെയുംപരാമർശ്ശിക്കുന്നുണ്ട്. 

ക്രിസ്തുവിനു ശേഷമുളള ആദ്യനൂറ്റാണ്ടുകളിലെ ഗ്രീക്ക്, 

റോമൻ, ചൈനീസ് യാത്രാരേഖകളിൽ 

കേരളത്തെപ്പറ്റിയുളള വിവരണങ്ങൾ കാണാം. 

ക്രി.മു. 302 സെലൂക്കസ് നിക്കേറ്റർ അയച്ച

സഞ്ചാരിയായ മെഗസ്തനീസിന്റെ വിവരണങ്ങളിൽ 

കേരളത്തെപ്പറ്റിയും ഇവിടത്തെ തുറമുഖത്തെപ്പറ്റിയും 

വിവരണം ഉണ്ട്. ക്രി.വ. ആദ്യ നൂറ്റാണ്ടിൽ എഴുതപ്പെട്ട 

പെരിപ്ലസ് എന്ന സഞ്ചാരസാഹിത്യത്തിൽ 

കേരളത്തിനെക്കുറിച്ച് നിരവധി പരാമർശങ്ങൾ ഉണ്ട്. 

പുരാതന കാലം മുതൽ കേരളം ചേരരാജവംശത്തിനു 

കീഴിലായിരുന്നു. ഈ രാജവംശം ഇന്നത്തെ 

ചെറുമരാണെന്നും അതല്ല കുറവരാണെന്നും വാദങ്ങൾ 

നിലനിൽക്കുന്നു. തമിഴ് ആയിരുന്നു ചേരൻമാരുടെ 

വ്യവഹാര ഭാഷ. തമിഴിൽ നിന്നും വേറിട്ട് മലയാള ഭാഷ 

ഉത്ഭവിച്ചതോടെയാണ് കേരളത്തിന്റെ തനതു ചരിത്രം 

പിറക്കുന്നത്. ക്രിസ്ത്വബ്ദത്തിന്റെ തുടക്കത്തിലേ 

കേരളത്തിൽ ക്രിസ്തുമതത്തിനു പ്രചാരം ലഭിച്ചു. 

ക്രിസ്തുവിനു മുൻപു തന്നെ കേരളീയർ യഹൂദരുമായി 

വ്യാപാര ബന്ധങ്ങളിൽ ഏർപ്പെട്ടിരുന്നു. ക്രിസ്തു 

ശിഷ്യനായ തോമസിന്‍െറ കേരളത്തിലേക്കുളള

വരവിനു കളമൊരുക്കിയതു ഈ ബന്ധമാണെന്നു

കരുതപ്പെടുന്നു. അതിനു വളരെക്കാലം മുന്നേ തന്നെ 

ബുദ്ധ-ജൈനമതങ്ങളും കേരളത്തിൽ എത്തിയിരുന്നു. 

എട്ടാം നൂറ്റാണ്ടോടു കൂടി ബുദ്ധമതം ക്ഷയിക്കുകയും 

ഹിന്ദുമതം പ്രബലമായിത്തീരുകയും ചെയ്തു. എട്ടാം 

നൂറ്റാണ്ടിൽ കേരളത്തിലെത്തിയ അറബി 

വ്യാപാരികളാണ് മലബാറിലെ പ്രബലമായ മുസ്ലിം 

ജനവിഭാഗത്തിന്റെ പിറവിക്കു പിന്നിൽ. 

പത്താം നൂറ്റാണ്ടു മുതൽ കേരളത്തിൽ പ്രാദേശികമായി 

അസംഖ്യം ജന്മി പ്രഭുക്കന്മാർ വളർന്നു വന്നു. ഇവരുടെ 

അധികാരവടംവലികൾക്കും 

ബലപരീക്ഷണങ്ങൾക്കുമൊടുവിൽ ആത്യന്തികമായി, 

പതിനെട്ടാംനൂറ്റാണ്ടോടെ. സാമൂതിരി, കൊച്ചി രാജാവ്, 

തിരുവിതാംകൂര്‍ രാജാവ് എന്നിങ്ങനെ മൂന്നു പ്രധാന 

അധികാരകേന്ദ്രങ്ങൾ നിലവിൽ വന്നു. വടക്ക് ചിറക്കല്‍, 

കോലത്തിരി, തുടങ്ങിയ രാജവംശങ്ങളും അറക്കല്‍ 

ബീവിയും  ചെറിയ പ്രദേശങ്ങളിൽ മേൽക്കോയ്മ

നിലനിർത്തിപ്പോന്നു. തുടർന്നാണ് കേരളം

വിദേശാധിപത്യത്തിനു കീഴിലാവുന്നത്. ബ്രിട്ടീഷുകാർ 

അധികാരമുറപ്പിക്കുന്ന കാലമായപ്പോഴേക്ക് ഈ 

പ്രദേശങ്ങൾ മുഴുവൻ ബ്രിട്ടീഷ്‌‌ മലബാറ, കൊച്ചി, 

തിരുവിതാം കൂര്‍ എന്നിങ്ങനെ മൂന്ന് 

ഭരണസംവിധാനങ്ങൾക്ക് കീഴിലായി. 

പോർച്ചുഗീസ് സഞ്ചാരിയായ വാസ്കോ ഡ ഗാമ 1498-ൽ 
കേരളത്തിൽ എത്തിയത് കേരളത്തിൽ നിന്നുളള 
സുഗന്ധവ്യഞ്ജന വ്യാപാരത്തിൽ അറബികളുടെ 
മേൽക്കോയ്മ തകർക്കുക എന്ന ഉദ്ദേശ്യത്തോടെ 

ആയിരുന്നു. അതുവരെ യൂറോപ്പുമായുളള വ്യാപാര 
ബന്ധങ്ങളുടെയെല്ലാം ഇടനിലക്കാർ 

1572 ലെ കാലിക്കറ്റ് പോർട്ട് - പോർട്ടുഗീസുകാരുടെ കാലത്ത് 

വരച്ചത്, ജോർജ്ജ് ബ്രൗൺ ഫ്രാൻസ് ഹോഗെൻബെർ 
എന്നിവരുടെ ചിവിയേറ്റ്സ് ഓർബിസ് ടെറാറും എന്ന അറ്റ്ലസിൽ 
നിന്ന്



അറബികളായിരുന്നു. ഏതായാലും കേരളത്തിന്റെ
കടൽമുഖങ്ങൾ യൂറോപ്യൻ വ്യാപാരികൾക്കു
മുന്നിൽ തുറക്കപ്പെട്ടതോടെ ഭൂമിമലയാളത്തിന്റെ 

ചരിത്രഗതി മാറിമറിഞ്ഞു. ഇതോടെ കേരളത്തിന്റെ 

മാത്രമല്ല, ഇന്ത്യയുടെ ചരിത്രത്തിൽ തന്നെ പുതിയ 

അദ്ധ്യായം തുറക്കുകയായി. കേരള ചരിത്രത്തിൽ 
ക്രമബദ്ധമായ രേഖകൾ പാശ്ചാത്യനാടുകളിൽ 
ലഭ്യമാകുന്നത് വാസ്കോ ഡ ഗാമയുടെ കേരള 

സന്ദർശനത്തോടെയാണ്.പോർച്ചുഗീസുകാരെത്തുടർന്ന് 
ഡച്ചുകാരും ഫ്രഞ്ചുകാരും അവസാനമായി ബ്രിട്ടീഷുകാരും

കേരളത്തിൽ സ്വാധീനമുറപ്പിച്ചു. പിന്നീടുള്ള 
കേരളചരിത്രത്തിലെ പ്രധാന ഏടുകളിലെല്ലാം 
വിദേശാധിപത്യത്തിനെതിരെ നടന്ന നിരവധി 

സമരങ്ങൾ കാണാൻ കഴിയും. 
ബ്രിട്ടീഷുകാർ കേരളത്തിൽ സ്വാധീനമുറപ്പിച്ചതുമുതൽ 

കേരളം തിരുവിതാകൂര്‍,  കൊച്ചി, മലബാര്‍ എന്നിങ്ങനെ 

മൂന്നായി തിരിഞ്ഞുകിടക്കുകയായിരുന്നു. പ്രദേശം 
മലബാര്‍ മദിരാഷി സംസ്ഥാനത്തിന്റെ ഭാഗമായി 
ബ്രിട്ടീഷുകാരുടെ നേരിട്ടുള്ള ഭരണത്തിനു 

കീഴിലായിരുന്നു. തിരുവിതാകൂറിലും
കൊച്ചിയിലും

നാട്ടുരാജാക്കൻമാരിലൂടെയായിരുന്നു ഭരണം. 1947 ൽ 

ഇന്ത്യ സ്വതന്ത്രയായ ശേഷം, 
ഐക്യകേരളത്തിനുവേണ്ടിയുള്ള പ്രക്ഷോഭങ്ങൾ 

ശക്തിപ്പെട്ടു. ഇതേത്തുടർന്ന്, 1956 നവംബര്‍ ഒന്നിനാണ് 
മലയാളം പ്രധാനഭാഷയായ പ്രദേശങ്ങളെല്ലാം 
കൂട്ടിച്ചേർത്തുകൊണ്ട് കേരളം എന്ന സംസ്ഥാനം 

രൂപവത്കരിച്ചത്. ഇതിന്റെ അടിസ്ഥാനത്തിൽ നവംബര്‍

ഒന്ന കേരളപ്പിറവിദിനമായി ആഘോഷിക്കപ്പെടുന്നു. 

 ബ്രിട്ടീഷുകാർ കേരളത്തിൽ സ്വാധീനമുറപ്പ എന്നിങ്ങനെ 

മൂന്നായി തിരിഞ്ഞുകിടക്കുകയായിരുന്നു. മലബാര്‍ 
പ്രദേശം മദിരാശി സംസ്ഥനത്തിന്റെഭാഗമായി 

ബ്രിട്ടീഷുകാരുടെ നേരിട്ടുള്ള ഭരണത്തിനു

കീഴിലായിരുന്നു. തിരുവിതാംകൂറിലും കൊ

നാട്ടുരാജാക്കൻമാരിലൂടെയാകയിരുന്നു ഭരണം. 1947 ല്‍ 

ഇന്ത്യ സ്വതന്ത്രയായ ശേഷം, 
ഐക്യകേരളത്തിനുവേണ്ടിയുള്ള പ്രക്ഷോഭങ്ങൾ 

ശക്തിപ്പെട്ടു. ഇതേത്തുടർന്ന്, 1956 നവംബര്‍ ഒന്നിനാണ് 
മലയാളം 

 പ്രധാനഭാഷയായ പ്രദേശങ്ങളെല്ലാം 
കൂട്ടിച്ചേർത്തുകൊണ്ട് കേരളം എന്ന 

സംസ്ഥാനംരൂപവത്കരിച്ചത്. ഇതിന്റെ 
അടിസ്ഥാനത്തിൽ നവംബര്‍ ഒന്ന്കേരളപ്പിറവിദിനമായി

ആഘോഷിക്കപ്പെടുന്നു. 

ജില്ലകൾ

 
കേരളത്തിലെ ജനസാന്ദ്രത ഭൂപടം. ഇരുണ്ട നിറം കൂടിയ 

ജനസാന്ദ്രതയും ഇളം നിറം കുറഞ്ഞ ജനസാന്ദ്രതയും 

കാണിക്കുന്നു.

കേരളത്തിലെ പതിനാല് ജില്ലകൾ വടക്കേ

മലബാര്‍,തെക്കേ മലബാര്‍, കൊച്ചി, 

തിരുവിതാംകൂര്‍എന്നീ നാല് ചരിത്രപരമായ 

പ്രദേശങ്ങളിലായി കിടക്കുന്നു. ഈ കാഴ്ചപ്പാടിന്ന് 

ഇവിടെ, പതിനെട്ടാം നൂറ്റാണ്ടിന്റെ അവസാനത്തോടെ, 

ബ്രിട്ടിഷ്ഭരണസംവിധാനങ്ങൾ രൂപംകൊണ്ട 

കാലത്തോളമേ പഴക്കമുള്ളൂ. അതിന്നുമുൻപ് 

ഇവിടങ്ങളിൽ ഉണ്ടായിരുന്നത് അനേകം 

നാട്ടുരാജ്യങ്ങളായിരുന്നു. ഈ പ്രദേശങ്ങളിലായി 

കിടക്കുന്ന ഓരോ ജില്ലകളും താഴെക്കൊടുക്കുന്നു. 

• വടക്കേ മലബാര്‍: കാസര്‍കോട്, കണ്ണൂര്‍, വയനാട് 

ജില്ലയിലെ മാനന്തവാടിതാലൂക്ക്, കോഴിക്കോട് 

ജില്ലയിലെ വടകര താലൂക്ക് 

• തെക്കേ മലബാര്‍: വയനാട് ജില്ലയിലെ 

മാനന്തവാടിതാലൂക്ക് ഒഴിച്ചുള്ള ഭാഗങ്ങൾ, 

കോഴിക്കോട് ജില്ലയിലെ          

വടകര താലൂക്ക് ഒഴിച്ചുള്ള ഭാഗങ്ങൾ, 

മലപ്പുറം, പാലക്കാട് ജില്ലയുടെയും, തൃശ്ശൂര്‍

ജില്ലയുടെയുംചിലഭാഗങ്ങൾ

• കൊച്ചി: എറണാകുളം, പാലക്കാട് ജില്ലയുടെയും, 

തൃശ്ശൂര്‍ ജില്ലയുടെയും ചിലഭാഗങ്ങൾ 

• തിരുവിതാംകൂര്‍: കോട്ടയം, ഇടുക്കി, ആലപ്പുഴ, 

പത്തനംതിട്ട, കൊല്ലം, തിരുവനന്തപുരം

കേരളത്തിലെ 14 റവന്യൂ ജില്ലകൾ 75 താലൂക്കുകൾ, 

1664 റവന്യൂ വില്ലേജുകൾ, 6 കോര്‍പ്പറേഷന്‍87 നഗരസഭ

941 ഗ്രാമപഞ്ചായത്ത്എന്നിങ്ങനെ വിഭജിച്ചിരിക്കുന്നു. 

കേന്ദ്രഭരണപ്രദേശമായ പുതുച്ചേരിയുടെഭാഗമായ 

മാഹിയുടെ അതിരുകൾ മുഴുവൻ കേരളവുമായാണ് 

പങ്കുവെക്കുന്നത്. തിരുവനന്തപുരമാണ് സംസ്ഥാന 

തലസ്ഥാനവും ഏറ്റവും കൂടുതൽ ജനസംഖ്യയുള്ള 

നഗരവും. കൊച്ചിയാണ് ഏറ്റവും കൂടുതൽ ജനങ്ങൾ 

നഗരാതിർത്തിയിലായി വസിക്കുന്നതും.വലിയ തുറമുഖ 

നഗരവും. കോഴിക്കോട്, തൃശ്ശൂര്‍, കണ്ണൂര്‍

എന്നിവയാണ് പ്രധാന വാണിജ്യനഗരങ്ങൾ. 

ഏറ്റവും കൂടുതൽ ജനങ്ങൾ നഗരങ്ങളിൽ താമസിക്കുന്നത് 

കണ്ണൂര്‍ ജില്ലയില്‍ ഇവിടത്തെ 50 ശതമാനത്തിലധികം 

ജനങ്ങൾ നഗരത്തിലാണ് വസിക്കുന്നത്.കേരളത്തിലെ 

ഹൈക്കോടതി എറണാകുളത്താണ് സ്ഥിതി ചെയ്യുന്നത്. 

നദികൾ

44 നദികളാണ് കേരളത്തിലുള്ളത് അവയിൽ 41 ഉം 

പടിഞ്ഞാറോട്ടൊഴുകുന്നു. മൂന്നെണ്ണം കിഴക്കോട്ടൊഴുകി കാവേരിയില്‍

ചേരുന്നു. 15 കിലോമീറ്ററിനു മേലെ നീളമുള്ളവയെയാണ് നദികൾ 

എന്നു വിളിക്കുന്നത്, അതിനു താഴെ നിരവധിയുണ്ടെങ്കിലും അവയെ 

നദികളുടെ ഗണത്തിൽ പെടുത്തിയിട്ടില്ല. കേരളത്തിലെ മിക്ക 

നദികളും ഒരേ ദിശയിൽ ഒഴുകുന്നു. കേരളത്തിലെ നദികൾ മറ്റു 

സംസ്ഥാനങ്ങളിലേതിനോടപേക്ഷിച്ച് വളരെ ചെറുതാണ്. 

കേരളത്തിലെ ഏറ്റവും വലിയ നദി പെരിയാര്‍ആണ്. കേരളത്തിൽ 

നദികളെ ആശ്രയിച്ചായിരുന്നു ആദിമകാലത്തിൽ ഗതാഗതം

നടന്നിരുന്നത്. നദികളിൽ നിന്ന് ജലസേചനം

മത്സ്യബന്ധനം എന്നിവക്കു പുറമേ വിദ്യുച്ഛക്തിയും കേരളത്തിൽ 

ഉത്പാദിപ്പിക്കപ്പെടുന്നുണ്ട്. ജലസേചനത്തിനും ജലവൈദ്യുത 

നിർമ്മാണത്തിനുമായി നിരവധി അണക്കെട്ടുകൾ കേരളത്തിൽ 

നിർമ്മിക്കപ്പെട്ടിരിക്കുന്നു. 

ഭൂഗർഭജലം
കേന്ദ്രീയ ഭൂഗർഭജലബോർഡും കേരളഭൂഗര്‍ഭജല ബോര്‍

ഡുംസംയുകതമായി കേരളത്തിലെ ഭൂഗർഭജല 

സമ്പത്തിന്റെ അളവു് നിശ്ചിത ഇടവേളകളിൽ 

കണക്കാക്കാറുണ്ട്. കേരളത്തിലെ ആയിരത്തോളം 

കിണറുകളിൽ കേന്ദ്രീയ ഭൂഗർഭജല ബോർഡ് 

പഠനത്തിനായി നിരീക്ഷിക്കുന്നുണ്ട്. 

2011 ലെ കണക്കനുസരിച്ച് ഏകദേശം

കേരളത്തിൽ ലഭ്യമായ ഭൂഗർഭജലം 6696 

ഘനലക്ഷം മീറ്ററാണ്. വാർഷിക ഭുഗർഭജല ലഭ്യത 6070

ഘനമീറ്ററാണ്. 3070 ഘനമീറ്റർ ഭൂഗർഭജലം കൃഷിയ്ക്ക് 

ലഭ്യമാണ്. കൂടുതൽ ഭൂഗർഭജല വിനിയോഗം 

കാസർഗോഡും (77 ശതമാനം) കുറവ് വയനാടും 

(18 ശതമാനം) ആണ്. അതിചൂഷണം പാലക്കാട് 

ജില്ലയിലെ ചിറ്റൂരിലാണ്. 

അർധഗുരുതരമായ 23 ബ്ലോക്കുകലുണ്ട്. കാസർഗോട്, 

മലമ്പുഴ ബോക്കുകളെ ഗുരുതരമായും ചിറ്റൂർ ബ്ലോക്കിനെ 

അതീവ ഗുരുതരമായും വർഗ്ഗീകരിച്ചിരിക്കുന്നു. 

2025 ൽ ഗാർഹിക-വ്യാവസായിക ആവശ്യങ്ങൾക്ക് 

1710 ഘനമീറ്ററാകും. ഇത് കൃഷിയ്ക്കാവശ്യമായത് 

ഒഴിവാക്കിയാണ്

കടലും തീരവും
കേരളത്തിന് 580 കിലോമീറ്റർ നീളത്തിൽ 

കടൽത്തീരമുണ്ട്. 14 ജില്ലകളിൽ 9 ഉം കടലിനോട് 

ചേർന്നു കിടക്കുന്നവയാണ്. അന്തർദേശീയധാരണ 

അനുസരിച്ച് കരയിൽ നിന്ന് 320 കിലോമീറ്റർ ദൂരം 

വരെയുള്ള കടൽ പ്രദേശം കേരളത്തിന് 

മത്സ്യബന്ധനത്തിനവകാശപ്പെട്ടതാണ്. 

തുറമുഖങ്ങൾ എന്ന പ്രധാന തുറമുഖം കൂടാതെ 18 

അപ്രധാനതുറമുഖങ്ങളും കേരളത്തിലുണ്ട്. കൊച്ചി:
വിഴി‍‍‍‍‍ഞ്ഞം തുറമുഖം,കൊല്ലം തുറമുഖം, തങ്കശ്ശേരി 
തുറമുഖം, ആലപ്പുഴ തുറമുഖം, കായംകുളം തുറമുഖം,

മനക്കോടം തുറമുഖം, തിരുവനന്തപുരം തുറമുഖം, 

നീണ്ടകര തുറമുഖം, മുനമ്പം തുറമുഖം, പൊന്നാനി 
തുറമുഖം, ബേപ്പൂർ തുറമുഖം,കോഴിക്കോട്  
തുറമുഖം,...  എന്നിവയാണ് അവ.

വനങ്ങൾ

കേരളത്തിന്റെ മൊത്തം വിസ്തീർണ്ണത്തിന്റെ 29,1 

ശതമാനം, അതായത് 11,309.5 ചതുരശ്രകിലോമീറ്റർ 

വനമേഖലയാണ്.(36) ഇതിൽ വിവിധതരം 

ഉഷ്ണമേഖലാവനങ്ങൾ, ഇലപൊഴിയും വരണ്ടവനങ്ങൾ, 

ചോലവനങ്ങൾ, പുൽമേടുകൾ തുടങ്ങിയവ ഉൾപ്പെടുന്നു. 

ഋതുക്കൾ
അന്തരീക്ഷ ശാസ്ത്രമനുസരിച്ച് കേരളത്തിൽ നാല് 

ഋതുക്കളുണ്ട്. മഞ്ഞുകാലം – ഡിസംബർ മുതൽ 

ഫെബ്രുവരി വരെ. വേനൽക്കാലം – മാർച്ച് മുതൽ

മേയ് വരെ. ഇടവപ്പാതി – ജൂൺ മുതൽ

സെപ്തംബർ വരെ. തുലാവർഷം – ഒക്റ്റോബർ മുതൽ 

ഡിസംബർ വരെ. 

കാലാവസ്ഥ

 
കേരളത്തിലെ ഭൂമിയുടെ വിഭജനം ഏകദേശ ഭൂപടം

ഭൂമധ്യരേഖയിൽ നിന്ന് വളരെ 

അടുത്തായിക്കിടക്കുന്നതിനാൽ കേരളത്തിൽ ഉഷ്ണമേഖലാ

കാലാവസ്ഥയാണ് അനുഭവപ്പെടുന്നത്. എന്നാൽ

സമുദ്രസാമീപ്യവും പശ്ചിമഘട്ടനിരകൾ

മഴമേഘങ്ങളേയും ഈർപ്പത്തിനേയും തടഞ്ഞു 

നിർത്തുന്നതും മൂലം, സമശീതോഷ്ണ 

കാലാവസ്ഥയാണുള്ളത്. കേരളത്തിൽ കാലാവസ്ഥകൾ 

വ്യക്തമായി വ്യത്യാസം പുലർത്തുന്നവയാണ്. രണ്ട്‍ 

മഴക്കാലങ്ങൾ ആണ് ഉള്ളത്.കാലവര്‍ഷവും ,

തുലാവര്‍ഷവും, ശെെത്യകാലവും, വേനൽക്കാലം, 

ഉഷ്ണകാലം, എന്നീ മറ്റു കാലാവസ്ഥകളും അനുഭവപ്പെടുന്നു.

കൂടിയ ആര്‍ദ്രത മൂലം അന്തരീക്ഷ ഊഷ്മാവിൽ 

വർഷത്തിൽ ചെറിയ ഏറ്റക്കുറച്ചിലുകളേ 

കാണിക്കാറുമുള്ളു. 

ശൈത്യകാലം
ചൂടു കുറഞ്ഞ വരണ്ട കാലാവസ്ഥ എന്നേ പറയാൻ പറ്റൂ. 

ഭൂമധ്യരേഖയിൽ നിന്ന് അകന്ന പ്രദേശങ്ങൾ പോലെ 

വളരെ കുറഞ്ഞ താപനില കേരളത്തിൽ 

രേഖപ്പെടുത്തിക്കാണാറില്ല. മഴ നന്നായി പെയ്യും

കുറഞ്ഞ താപനില 13-16 വരെ ചിലപ്പോൾ

ആകാറുണ്ട്. എന്നാൽ കൂടിയ താപനില 23 നു താഴെ 

നിൽക്കുകയും ചെയ്യുന്ന സുഖകരമായ ഒരു 

കാലാവസ്ഥയാണ് ഇത്. മൂന്നാർ പോലെയുള്ള 

കുന്നിൻപ്രദേശങ്ങളിലെ താപനില 

ശൈത്യപ്രദേശങ്ങളിൽ നിന്നും വരുന്നവർക്ക് വളരെ 

ഇഷ്ടമാകുന്നതിനാൽ വിദേശീയരായ സന്ദർശകർ 

കൂടുതൽ ഉണ്ടാവുന്ന ഒരു കാലമാണിത്. ഏറ്റവും കൂടിയ 

മഴയുടെ അളവ് 15 സെ.മീ. യിൽ താഴെയാണ്.. 

വേനൽക്കാലം
കേരളത്തിൽ വേനൽക്കാലം മാർച്ച് മുതൽ മേയ് 

വരേയാണ്. ഈ സമയത്താണ് ഇവിടെ ഏറ്റവും ചൂട് 

അനുഭവപ്പെടുന്നത്. എന്നാൽ മറ്റിടങ്ങളിലില്ലാത്ത തരം 

വേനൽ മഴ കേരളത്തിന്റെ പ്രത്യേകതയാണ്. വിട്ടു വിട്ട് 

പെയ്യുന്ന മഴ മാർച്ച് മേയ് മാസങ്ങളിലെ താപനില 

കുറക്കാൻ സഹായിക്കാറുണ്ട്. ഈ കാലത്ത്

ഏറ്റവും കൂടുതൽ മഴ ലഭിക്കുന്നത് കോട്ടയം

ജില്ലയിലെ കാ‍‍ഞ്ഞിരപ്പളളി പ്രദേശങ്ങളിലാണ്. ഇത് 

മേയിലാണ് കൂടുതലും ലഭ്യമാകുന്നത്. കണ്ണൂര്‍ ജില്ലയിലെ 

തെക്കു കിഴക്കൻ ഭാഗങ്ങൾ, മലപ്പുറം ജില്ലയുടെ കിഴക്കൻ

ഭാഗങ്ങൾ, പാലക്കാട് ജില്ല എന്നിവിടങ്ങളിൽ 20 സെ.മീ

ഓളം മഴ ലഭിക്കാറുണ്ട്. കാട്ടുതീ ഏറ്റവും കൂടുതൽ 

ഉണ്ടാകുന്നത് ഇക്കാലത്താണ്. 

മഴക്കാലം
ഇത് വ്യക്തമായ രീതിയിൽ രണ്ട് കാലങ്ങളിലായാണ് 

വരുന്നത്: ഇടവപ്പാതി, തുലാവർഷം. പിന്നെ വേനൽ 

മഴയും. 

കേരളത്തിൽ ഒരു വർഷം ശരാശരി 3000 മി.ലിറ്ററോളം 

മഴകിട്ടാറുണ്ട്. മഴവെള്ളത്തിന്റെ 70 ശതമാനത്തോളം 

കടലിലേക്ക് ഒഴുകി നഷ്ടപ്പെടുന്നു.

ഇടവപ്പാതി
പ്രധാന ലേഖനം: തെക്കുപടി‍ഞ്ഞാറന്‍ കാലവര്‍ഷവും

ഇടവപ്പാതി അഥവാ തെക്കുപടിഞ്ഞാറന്‍ മണ്‍സൂണ്‍

കാലം പൊതുവേ കാലവർഷം എന്ന പേരിലും 

പരാമർശിക്കപ്പെടുന്നു. ജൂണ്‍ മുതൽ സെപ്തംബര്‍ 

വരെയുളള മാസങ്ങളിലാണ്ഏറ്റവും കൂടുതൽ മഴ 

ലഭിക്കുന്നത് ഇക്കാലത്താണ്. ഇടവം പകുതിയിൽ മഴ 

ആരംഭിക്കുന്നതു കൊണ്ട് ഇടവപ്പാതി എന്നു 

വിളിക്കാറുള്ള ഈ മഴക്കാലം അറബിക്കടലിൽ നിന്ന് 

രൂപം കൊണ്ട് വരുന്ന മഴമേഘങ്ങൾ പശ്ചിമഘട്ടത്തിന്റെ

സാമീപ്യം മൂലം ഘനീഭവിച്ച് ഉണ്ടാകുന്നതാണ്. 

ഇടിവെട്ടും മിന്നലും കുറവായിരിക്കുമെന്നതും ദിവസത്തിൽ

എപ്പോൾ വേണമെങ്കിലും മഴപെയ്യുമെന്നതുമാണ് 

തുലാവർഷത്തെ അപേക്ഷിച്ച് ഇതിനുള്ള പ്രത്യേകത. 

ഏറ്റവും കൂടുതൽ മഴ ലഭിക്കുന്നത് ഇടുക്കി ജില്ലയിലെ 

പീരുമേട് പ്രദേശങ്ങളിലാണ്. ഇവിടെ 400 സെ.മീ വരെ 

      ശബരി.പി.ടി.ബി.എസ്.എച്ച്.എസ്.അടക്കാപുത്തൂര്‍                                                52      



മഴ ലഭിക്കുന്നു. മലബാറിലെ കുറ്റ്യാടി, വൈത്തിരി

പ്രദേശങ്ങളിലാണ് വടക്ക് ഏറ്റവും കൂടുതൽ മഴ

ലഭിക്കുന്നത്. 

കേരളത്തിലെ മഴയുടെ നാലിൽ മൂന്നുഭാഗവും 

ജുണിനും,സെപ്തംബറിനും ഇടക്കുള്ള തെക്കുപടി‍ഞ്ഞാറന്‍ 

കാലവര്‍ഷത്തിലാണ് പെയ്യുന്നത്. വടക്കുനിന്ന് 

തെക്കോട്ട് വരുമ്പോൾ മഴയുടെ അളവ് കുറഞ്ഞു 

കുറഞ്ഞുവരുന്നു. കോഴിക്കോട് വര്‍ഷത്തില്‍ ശരാശരി 

302.26 സെന്റീമീറ്റർ മഴ ലഭിക്കുമ്പോൾ 

തിരുവനന്തപുരത്ത് ഇത് 163 സെന്റീമീറ്റർ മാത്രമാണ്. 

തുലാവർഷ
വടക്കു കിഴക്കൻ മൺസൂൺ എന്നറിയപ്പെടുന്ന ഇത് 

തുലാമാസത്തിലാണ് പെയ്തുതുടങ്ങുന്നത്. അതായത് 

ഒക്ടോബർ പകുതിയോടെ ആരംഭിച്ച് ഡിസംബർ വരെ 

കിട്ടുന്ന ഈ മഴ സംസ്ഥാനത്തിന്റെ തെക്കൻ 

പ്രദേശങ്ങളിലാണ് കൂടുതലായും ലഭിക്കുന്നത്. 

വൈകുന്നേരങ്ങളിൽ ആണ് ഇത് കൂടുതലായും പെയ്യുക , 

മാത്രവുമല്ല മഴയ്ക്ക് ഇടി മിന്നലിന്റെ അകമ്പടി ഇക്കാലത്ത് 

കൂടുതലായുണ്ടാകും. പുനലൂര്‍, കുറ്റ്യാടി, നേരിയമംഗലം 

എന്നിവിടങ്ങളിലാണ് ഈ മഴ കൂടുതൽ ലഭിക്കുന്നത്. 

      ശബരി.പി.ടി.ബി.എസ്.എച്ച്.എസ്.അടക്കാപുത്തൂര്‍                                                54      



ഗതാഗതം

 

റോഡുകൾ
കേരളത്തിലെ ദേശീയപാതയുടെ ആകെ നീളം 1,524 

കിലോമീറ്ററും സംസ്ഥാനപാതയുടേത് 4,006 

കിലോമീറ്ററുമാണ്, കൂടാതെ 23,702 കിലോമീറ്റർ 

ജില്ലാപാതകളും കേരളത്തിലുണ്ട്  കേരളത്തിലൂടെ 

കടന്നുപോകുന്ന ഏറ്റവും നീളം കൂടിയ 

ദേശീയപാതയാണ് .ദേശീയ പാത 66. കന്യാകുമാരി 

യിൽ നിന്നു തുടങ്ങി മുംബൈക്ക് സമീപം പനവേൽ വരെ

ചെന്ന് അവിടെ വച്ച് ദേശീയപാത 4-മായി കൂട്ടിമുട്ടുന്ന 

ദേശീയപാത 66 കേരളത്തിലൂടെ കടന്നുപോകുന്നു. 

കേരളത്തിലൂടെയുള്ള രണ്ടാമത്തെ നീളം കൂടിയ 

ദേശീയപാതയാണ്‌ ദേശീയ പാത 544. ഇത്

തമിഴ് നാട്ടിലെ സേലത്തുനിന്നു ആരംഭിച്ച്

കേരളത്തിലൂടെ കൊച്ചിവരെ പോകുന്നു. ദേശീയപാത 85

(കൊച്ചി-രാമേശ്വരം), ദേശീയപാത 208(കൊല്ലം-

തിരുമംഗലം), ദേശീയപാത 212(കോഴിക്കോട്-

മൈസൂർ), ദേശീയപാത 213 (കോഴിക്കോട്-പാലക്കാട്),

ദേശീയപാത 220 (കൊല്ലം-തേനി) എന്നീ 

ദേശീയപാതകൾ കേരളത്തിൽ നിന്നും തുടങ്ങുന്നു. 

ദേശീയപാതകൾ കഴിഞ്ഞാൽ കേരളത്തിലെ റോഡ് 

ശൃംഖലയിൽ പ്രധാനം സംസ്ഥാനപാതകളാണ്. ഇവ 

കൂടാതെ ജില്ലാപാതകളും, പഞ്ചായത്തുപാതകളും ചേർന്ന്

കേരളത്തിന്റെ എല്ലാ ഭാഗങ്ങളേയും ബന്ധപ്പെടുത്തുന്നു. 

റെയിൽ‌വേ

 
അങ്കമാലി റെയിൽ‌വേ സ്റ്റേഷൻ

കേരളത്തിലെ റെയിൽവേ ശൃംഖല, ഇടുക്കി, വയനാട് 

എന്നീ ജില്ലകളൊഴികെ ബാക്കി എല്ലാ ജില്ലകളിലൂടെയും 

കടന്നുപോകുന്നു. എങ്കിലും മലപ്പുറം,പൈനാവ്(ഇടുക്കി), 

കല്പറ്റ(വയനാട്), പത്തനംതിട്ട എന്നീ 

ജില്ലാതലസ്ഥാനങ്ങൾ ഈ റെയിൽശൃംഖലയിൽ 

ബന്ധിക്കപ്പെട്ടിട്ടില്ല. 

മംഗലാപുരത്തുനിന്ന് കാസർഗോഡ് വഴി ഷൊർണൂർ 

വരെയും, ഷൊർണൂർ നിന്ന് പാലക്കാട് വഴി ചെന്നൈ 

ഭാഗത്തേക്കും, ഷൊർണൂരിൽ നിന്ന് 

എറണാകുളത്തേക്കും, എറണാകുളത്തുനിന്ന് കോട്ടയം 

വഴിയും ആലപ്പുഴ വഴിയും വെവ്വേറെ

കൊല്ലത്തേക്കും, കൊല്ലത്തുനിന്ന്

തിരുവനന്തപുരം വഴി നഗർകോവിൽ ഭാഗത്തേക്കും 

റെയിൽപ്പാതകൾ നിലവിലുണ്ട്. കൂടാതെ തൃശ്ശൂർ നിന്ന് 

ഗുരുവായൂർക്കും ഷൊർണൂർ നിന്ന് നിലമ്പൂർക്കും 

കൊല്ലത്തുനിന്ന് പുനലൂർക്കും റെയിൽപ്പാതകളുണ്ട്. 

പാലക്കാട് നിന്ന് പൊള്ളാച്ചിയിലേക്കും പുനലൂർ നിന്ന് 

ചെങ്കോട്ടയിലേക്കുമുള്ള മീറ്റർ ഗേജ് പാതകൾ ബ്രോഡ് 

ഗേജ് ആയി മാറ്റിക്കൊണ്ടിരിക്കുന്നു. 

1861 മാർച്ച് മാസത്തിൽ ബേപ്പൂർ നിന്ന് തിരൂർ 

വരെയാണ് കേരളതീരത്തെ ആദ്യത്തെ റെയിൽപ്പാത 

നിലവിൽ വന്നത്. പിന്നീട് ഈ പാത 

മംഗലാപുരത്തേക്കും മദിരാശി (ചെന്നൈ)യിലേക്കും 

നീട്ടി. തുടർന്ന് ഷൊർണൂർ കൊച്ചി പാതയും നിലവിൽ 

വന്നു. ഷൊർണുർ നിലമ്പൂർ പാതയും തുടർന്ന് വന്നു. 

1904 മുതൽ ചെങ്കോട്ട മുതൽ പുനലൂർ വഴി കൊല്ലം 

വരെയുണ്ടായിരുന്ന മീറ്റർ ഗേജ് പാത 1930-

കളിൽ തിരുവനന്തപുരം വരെ നീട്ടി. ബാക്കി

പാതകളെല്ലാം സ്വാതന്ത്ര്യാനന്തരകാലത്ത് 

ഉണ്ടായവയാണ്. 

ജലഗതാഗതം

 
ദേശീയജലപാത 3.

 
ആലപ്പുഴയിലെ കുപ്പപ്പുഴയിലെ ഒരു കടവ്

തലങ്ങും വിലങ്ങും നദികളും അവയെ

ബന്ധിപ്പിക്കുന്ന തോടുകളും ഉള്ള കേരളത്തിൽ

വള്ളങ്ങളായിരുന്നു ഇരുപതാം നൂറ്റാണ്ടിന്റെ പകുതി വരെ

മുഖ്യയാത്രാവാഹനങ്ങൾ. ഇത്രയേറെ ജലഗതാഗത 

സൗകര്യമുള്ളതിനാലാണ് പ്രാചീനലോകത്തെ പ്രധാന 

തുറമുഖങ്ങളുടെ ഭൂപടത്തിൽ കേരളതുറമുഖങ്ങളും ഇടം 

പിടിച്ചത്.  വെള്ളത്താൽ ചുറ്റപ്പെട്ട സ്ഥലങ്ങൾ 

കൂടുതലുള്ളതിനാൽ ഭക്ഷണം, പാർപ്പിടം, സഞ്ചാരം, 

വസ്ത്രധാരണം എന്നിവയിൽ തനതായ നിരവധി 

ശൈലികൾ കേരളത്തിനു സ്വന്തമായി. തുറമുഖങ്ങളും 

ഉൾനാടൻ ജലാശയത്തിന്റെ സാമീപ്യവും മൂലം ആദ്യം 

കുട്ടനാട്ടിലായിരുന്ന കേരളത്തിന്റെ 

വാണിജ്യതലസ്ഥാനം പിന്നീട് കൊടുങ്ങല്ലൂരിലേക്കും 

പിന്നെ കൊച്ചിയിലേക്കും മാറി. അറബിക്കടലിന്റെ 

റാണി എന്നറിയപ്പെടുന്ന കൊച്ചി ഇന്ത്യയിലെതന്നെ 

പ്രധാന തുറമുഖങ്ങളിലൊന്നാണ്. ദേശീയ 

ജലമാർഗ്ഗമായി പ്രഖ്യാപിക്കപ്പെട്ട കൊല്ലം കോട്ടപ്പുറം 

ദേശീയ പാതകേരളത്തിലാണ്. ഇത്

കൊല്ലത്തുനിന്നാരംഭിച്ച് കൊടുങ്ങല്ലൂർ നഗരസഭാ

അതിർത്തിക്കുള്ളിലെ കോട്ടപ്പുറം വരെ എത്തുന്നു. 

വ്യോമഗതാഗതം

 
കരിപ്പൂ൪ വിമാനത്താവളം.

കൊച്ചി(നെടുംമ്പാശ്ശേരി), കോഴിക്കോട്,

തിരുവനന്തപുരം, കണ്ണൂർ എന്നിവയാണ് കേരളത്തിലെ

പ്രധാന അന്താരാഷ്ട്രവിമാനത്താവളങ്ങൾ. കൊച്ചി

വെല്ലിങ്ടൺ അയലന്റിലുള്ള വിമാനത്താവളം

നാവികസേനയുടെ ആവശ്യത്തിനായി മാത്രം

ഉപയോഗിക്കപ്പെടുന്നു. കേരളത്തിലെ നാലാമത്തെ

വിമാനത്താവളം കണ്ണൂരിൽ 2018 ഡിസംബർ 9

നു ഉത്‌ഘാടനം ചെയ്യപ്പെട്ടു. മാത്രമല്ല ശബരിമല

അടുത്ത് എരുമേലിയിൽ പുതിയ വിമാനത്താവളത്തിന്

വേണ്ട സ്ഥലം ഏറ്റെടുക്കാൻ നടപടി ആരംഭിച്ചു. 

രാഷ്ട്രീയം

 
രാഷ്ട്രീയ സമരങ്ങളും പ്രതിഷേധ പ്രകടനങ്ങളും

കേരളത്തിൽ സാധാരണമാണ്.

ബഹുകക്ഷി ജനാധിപത്യ സംവിധാനമാണ്

കേരളത്തിൽ നിലവിലുളളത്. സി.പി.എെ(എം)

എന്നീ പാർട്ടികളാണ് പ്രധാന കക്ഷികൾ. 2016 ലെ

തിരഞ്ഞെടുപ്പിൽ ആദ്യമായി ബി.ജെ.പി അക്കൗണ്ട്

തുറന്നു. ഒരു രാഷ്ട്രീയ കക്ഷിക്കും ഒറ്റയ്ക്കു ജയിക്കാനുള്ള

സ്വാധീനമില്ലാത്തതിനാൽ മുന്നണി സംവിധാനമാണ്

ഇപ്പോൾ കേരളത്തിലുള്ളത്.ഇന്ത്യന്‍ നാഷണൽ  

 കോണ്‍ഗ്രസ്സ് നേതൃത്വംനൽകുന്ന എെക്യ ജനാധിപത്യ

മുന്നണി യും കമ്മ്യൂണിസ്റ്റ് പാർട്ടി ഓഫ് ഇന്ത്യ-മാർക്സിസ്റ്റ്

നേതൃത്വം നൽകുന്ന ഇടതുപക്ഷ മുന്നണിയുമാണ് കേരള

രാഷ്ട്രീയം നിയന്ത്രിക്കുന്നത്. ഇപ്പോൾ ബി.ജെ.പി.യുടെ

നേതൃത്വത്തിൽ എന്‍.ഡി എഫ് കടന്നുവന്നിട്ടുണ്ട്.

ഇന്ത്യന്‍ യൂണിയന്‍ മുസ്ലിം ലീഗ്, ആർ.എസ്. പി, .....

എന്നിവയാണ് യു. ഡി. എഫിലെ ഘടക കക്ഷികൾ.

സി.പി.ഐ, ആർ.എസ്.പി,...കേരളാ

കോൺഗ്രസ്(എസ്), കോണ്‍ഗ്രസ് , എന്‍. സി. പി

എന്നിവയാണ് എൽ.ഡി.എഫിലെ ഇതര

കക്ഷികൾ. കേരളത്തിലെ ജനങ്ങൾ ഒരു

മുന്നണിയോടും സ്ഥായിയായ അനുഭാവം പുലർത്താറില്ല.

അതിനാൽ ഓരോ 5 വർഷവും ഈ മുന്നണികളുടെ

സർക്കാരുകൾ മാറി മാറി വരുന്നു. 

      ശബരി.പി.ടി.ബി.എസ്.എച്ച്.എസ്.അടക്കാപുത്തൂര്‍                                                64      


	രൂപവത്കരണം
	പേരിനുപിന്നിൽ
	ഭാഷ
	ചരിത്രം
	ജില്ലകൾ
	നദികൾ

	ഭൂഗർഭജലം
	കടലും തീരവും
	തുറമുഖങ്ങൾ എന്ന പ്രധാന തുറമുഖം കൂടാതെ 18 അപ്രധാനതുറമുഖങ്ങളും കേരളത്തിലുണ്ട്. കൊച്ചി: വിഴി‍‍‍‍‍ഞ്ഞം തുറമുഖം,കൊല്ലം തുറമുഖം, തങ്കശ്ശേരി തുറമുഖം, ആലപ്പുഴ തുറമുഖം, കായംകുളം തുറമുഖം, മനക്കോടം തുറമുഖം, തിരുവനന്തപുരം തുറമുഖം, നീണ്ടകര തുറമുഖം, മുനമ്പം തുറമുഖം, പൊന്നാനി തുറമുഖം, ബേപ്പൂർ തുറമുഖം,കോഴിക്കോട് തുറമുഖം,... എന്നിവയാണ് അവ.

	വനങ്ങൾ
	ഋതുക്കൾ
	കാലാവസ്ഥ
	ശൈത്യകാലം
	വേനൽക്കാലം
	മഴക്കാലം
	ഇടവപ്പാതി
	തുലാവർഷ


	ഗതാഗതം
	റോഡുകൾ
	റെയിൽ‌വേ
	ജലഗതാഗതം
	വ്യോമഗതാഗതം

	രാഷ്ട്രീയം

